Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.ՀՀ ֆինանսների նախարարություն
	03.02.2022թ.

	
	№ 01/8-4/1488-2022

	1. Նախագծով առաջարկվում է ՀՀ Լոռու մարզի Փամբակ համայնքի Ձորագետ բնակավայրի քարաթափման հետ կապված խնդիրները լուծելու համար պողպատյա պաշտպանիչ ցանցերի կառուցման նպատակով ՀՀ տարածքային կառավարման և ենթակառուցվածքների նախարարությանը ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդից հատկացնել 37,161.4 հազար դրամ: 
Առաջարկվող գումարը կառավարության պահուստային ֆոնդից հատկացնելու կապակցությամբ հարկ է նշել, որ պետական բյուջեով նախատեսված կառավարության պահուստային ֆոնդն ուղղվում է պետական բյուջեում չկանխատեսված հրատապ ելքերին և բյուջետային տարվա ներկա փուլում գումարների ոչ նպատակային իրացումը կարող է խաթարել նման դեպքերի ֆինանսավորման ապահովումը: Բացի այդ ներկա ժամանակահատվածում ընթացիկ տարվա համար ծրագրված բյուջետային մուտքերի սպասողականը հստակ գնահատել հնարավոր չէ, և այս պարագայում մակրոտնտեսական ցուցանիշների (ՀՆԱ-ի աճ, եկամուտների աճ և այլն) պատշաճ կատարման ռիսկը կրում է կառավարության պահուստային ֆոնդը: 
Տեղեկացնում ենք նաև, որ ՀՀ 2022 թվականի առաջին եռամսյակի համար նախատեսված ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով։
Հաշվի առնելով վերոգրյալը, ներկայումս անհրաժեշտ է զերծ մնալ պահուստային միջոցների հատկացումներից և առաջարկվող ծախսերի ֆինանսավորման հարցը կարգավորել ՀՀ տարածքային կառավարման և ենթակառուցվածքների նախարարությանը ՀՀ 2022 թվականի պետական բյուջեով նախատեսված հատկացումների շրջանակներում՝ ելնելով աշխատանքների իրականացման առաջնահերթություններից: 
	 Ընդունվել է նախագիծը խմբագրվել է։














	2․ Ինչ վերաբերում է Նախագծի խմբագրական բնույթի վրիպակներին, ապա առաջարկում ենք՝
· Նախագծի վերնագրից հանել «փոփոխություն,» բառը, իսկ NN 3 և 4 հավելվածներում  «փոփոխությունները և լրացումները» բառերը փոխարինել «լրացումը» բառով,
· Նախագծի N 1 հավելվածում թաքնված տողը հեռացնել և «1212» ծրագրի «12025» միջոցառման մասով նկարագրությունից հետո ավելացնել տող նշելով միջոցառման տեսակը,
· Նախագծի N 4 հավելվածը համապատասխանեցնել ՀՀ կառավարության 23.12.2021թ. N 2121-Ն որոշման N 5 Հավելվածի N 2 աղյուսակի ձևաչափին՝ նշելով կատարողները և ուղղությունները:
	
Ընդունվել է: 
Առաջարկվող փոփոխությունները կատարվել են:

	2․ Քաղաքաշինության կոմիտե
	10.02.2022թ.

	
	N01/14.2/803-2022

	Նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:
	Ընդունվել է ի գիտություն

	3. ՀՀ արտակարգ իրավիճակների նախարարություն
	31.01.2022թ.

	
	N 01/03.1/535-2022

	Նախագիծի վերաբերյալ առաջարկություններ և դիտողություններ չունի:
	Ընդունվել է ի գիտություն

	4. ՀՀ Լոռու մարզպետարան
	31.03.2022թ.

	
	N 01 /108,3,2/02570-2022

	Լոռու մարզպետարանում քննարկվել է ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում և լրացում կատարելու, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագծի լրամշակված տարբերակը, ինչի վերաբերյալ մեր դիրքորոշումը դրական է։
	Ընդունվել է ի գիտություն

	5. Միգրացիոն ծառայություն
	28.03.2022թ.

	
	N 01/06/1029-2022

	Որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն

	6. [bookmark: _GoBack]ՀՀ  ֆինանսների նախարարություն
	28.03.2022թ.

	
	N 01/8-4/5752-2022

	Այս կապակցությամբ առաջարկում ենք Նախագծի՝
· վերնագրից հանել «և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու» բառերը,
- N 3 հավելվածում Վերակառուցման, վերանորոգման և վերականգնման աշխատանքներ սյունակի ֆինանսական ցուցանիշները փոխադրել Կառուցման աշխատանքներ սյունակ,
- N 5 հավելվածի N 9.7 աղյուսակի և N 6 հավելվածի N 9.1.35 աղյուսակի «1070» ծրագրի «12003» միջոցառման ոչ ֆինանսական արդյունքային չափորոշիչների մասով ներկայացնել համապատասխան նվազեցումը կամ նվազեցում չնախատեսելու դեպքում՝ չնվազեցման վերաբերյալ պարզաբանումները, քանի որ նախագծով նշված միջոցառման մասով նախատեսվում է ֆինանսական ցուցանիշների նվազեցում,
- հաստատմանը զուգահեռ նախաձեռնել գնումների պլանում ներառված 45221142-1 ընդհանուր շինարարական աշխատանքներ» և 71351540-1 տեխնիկական հսկողության ծառայություններ» ԳՄԱ կոդերով գնման առարկաների ձեռքբերման ընթացակարգեր՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ, 
- հիմնավորումը համապատասխանեցնել ՀՀ կառավարության որոշման նախագծի բովանդակությանը՝ հանելով 3-րդ մասի վերջին պարբերությունից ՀՀ կառավարության պահուստային ֆոնդից ՀՀ Լոռու մարզպետարանին 37,161.4 հազար դրամի հատկացումը, նկատի ունենալով, որ ՀՀ կառավարության պահուստային ֆոնդից գումար չի հատկացվում, այլ մի ծրագրից վերաբաշխվում է մյուս ծրագրին,
- հիմնավորման 7-րդ մասում բացահայտել կապը ռազմավարական փաստաթղթերի հետ:	
	
Ընդունվել է։

Ընդունվել է։

Ընդունվել է։
Հիմնավորումը լրամշակվել է։


Ընդունվել է։
Առաջարկվել է մարզպետարանին նախաձեռնել գնման գործընթաց։


Ընդունվել է։



Ընդունվել է։




